
Rhif Testun a phwyntiau gweithredu Yn gyfrifol 

1.  

 

Croeso ac Ymddiheuriadau 

Croesawyd Owain Gruffydd, Dewi Snelson ac Alaw Davies o Fentrau Iaith y Sir.    

Derbyniwyd ymddiheuriadau oddi wrth y Cynghorydd Jean Lewis, Cynghorydd Kevin 
Madge a Paul Thomas.  

 

 

  

2.  Cofnodion y Cyfarfod diwethaf 

Derbyniwyd y cofnod fel un cywir. 

Gofynnwyd am ddiweddariad o ran y grŵp a sefydlwyd gan yr Arweinydd i edrych ar 
ganlyniadau’r Cyfrifiad, er mwyn cau'r ddolen gyda gwaith y Panel. 

 

 

 



3.  Cyflwyniad – Fforwm Iaith Sirol y Gymraeg a’r Strategaeth Hybu 
Cyflwynodd MJ y cyd-destun o ran datblygu’r ail Strategaeth Hybu ar gyfer y sir. 
Amlinellwyd y cefndir i waith y Fforwm Sirol Strategol a thanlinellwyd y 
pwysigrwydd o waith partneriaeth a’r ddolen uniongyrchol yn ôl at waith y 
partneriaid unigol. 

Eglurodd MJ y gwaith o gyd-gynllunio'r cynllun gweithredu, er mwyn sbarduno 
gweithredu amgen, yn enwedig mewn meysydd lle mae’r Gymraeg yn ymylol. 

Nodwyd y canlynol fel meysydd lle y gwnaed cynnydd yng nghyfnod y Strategaeth 
gyntaf: 

• Deunyddiau hyrwyddo’r Gymraeg megis y Pecyn Croeso  
• Integreiddio’r Gymraeg i ddatblygiadau economaidd  
• Cydweithio ar gynyddu ymwneud plant a phobl ifanc gydag Eisteddfod yr 

Urdd 
• Tynnu cyllid lawr ar gyfer gwaith datblygu Iaith  

Esboniwyd bod yr ail Strategaeth Hybu yn parhau gyda’r un nod sef i “Anelu at 
wneud y Gymraeg yn brif Iaith y sir.”  

Mae’r Amcanion wedi’u diweddaru fel a ganlyn:  

1) Cynnydd mewn siaradwyr Cymraeg  
2) Cynnal balchder, defnydd a hyder trigolion yn y sir  
3) Y Gymraeg yn norm yn y gweithle a’r gweithlu  
4) Cymunedau Cymraeg sy’n ffynnu  

Nodwyd hefyd y bartneriaeth waith newydd gyda Bwrdd Gwasanaethau 
Cyhoeddus Sir Gâr, a’r cyfle i blethu’r Strategaeth Hybu gyda Chynllun Llesiant y sir.  

Nodwyd diolch i Meri Huws, fel Cadeirydd annibynnol y Fforwm am ei gwaith, ac i’r 
partneriaid am eu hymrwymiad a’u hymddiriedaeth wrth i waith y Fforwm esblygu 
ac wrth i’r fforwm weithio ar lefel weithredol a strategol.  

Cafwyd trafodaeth am ddosbarthu’r adnoddau.  Nodwyd bod lle i wella o ran 
dosbarthu a bod angen creu perthnasau newydd e.e. y Cynghorau Cymuned a 
Thref. Cydnabuwyd hefyd bod angen system er mwyn gwirio’r dosbarthu ayyb yn 
flynyddol. 

Nododd PHG bod cyfle i adeiladu ar waith y Pwyllgorau Lleol a sefydlwyd drwy’r 
Eisteddfod.  

Nodwyd bod adrodd Estyn wedi ei gyhoeddi ar Cymraeg i Oedolion Sir Gâr a bod y 
Pwyllgor Craffu Addysg yn edrych ar hyn ymhellach yn yr hydref.  

Awgrymodd TH y dylid ail-gylchredeg yr adnoddau at yr holl Aelodau Etholedig yn 
electronig ac ar gopi caled.  

Cytunwyd i gylchredeg copi o’r cyflwyniadau yn dilyn y cyfarfod.  

4. Cyflwyniadau’r Mentrau 
 

Cyflwynodd Owain Gruffydd y cyd-destun o ran gweithgarwch Menter Dinefwr.  

Sefydlwyd y Fenter yn 1999 gan weithio ar lefel gymunedol i wireddu anghenion 
lleol. Y prif feysydd strategol yw:  

• Y Gymuned 
• Teuluoedd  
• Pobl Ifanc  
• Economi  

Erbyn hyn, mae’r Fenter wedi sefydlu 5 cwmni gyda throsiant o dros £1.5m ac yn 
rheoli Canolfan Hengwrt. Mae 40 o staff a 3 swyddfa o dan ofal y Fenter yn ogystal.  

Mae Bwrdd y Fenter wedi gweithio’n galed ar strategaeth ariannol er mwyn 
ymateb i’r sefyllfa economaidd ac i leihau’r ddibyniaeth ar arian cyhoeddus.  

O ran rhai o brif gyflawniadau'r Fenter, nodwyd fod 1,299 o sesiynau wedi’u trefnu 
a/neu fynychu, mae 24,268 o lefydd gofal plant wedi eu darparu drwy gyfrwng y 
Gymraeg a 9,083 o ddilynwyr ar y cyfryngau cymdeithasol. 

Manylodd OG ar Ganolfan Hengwrt, a datblygiad y Ganolfan o’r cynlluniau 
gwreiddiol yn 2010 hyd at agor y ganolfan ym mis Tachwedd 2021. Mae’r Ganolfan 
yn ganolfan treftadaeth, gwybodaeth ymwelwyr a siop, ynghyd a bod y ganolfan ar 
gyfer cyfarfod ac arloesi ac yn Hwb busnes ac arloesi.  

 

Cyflwynodd Dewi Snelson y cyd-destun o ran gweithgarwch Menter Gorllewin Sir 
Gâr.  

Mae’r Fenter yn gwmni cyfyngedig trwy warant ac yn elusen ac mae swyddfeydd y 
Fenter yng Nghaerfyrddin ac yng Nghastell Newydd Emlyn.  

Mae gwaith craidd y Fenter yn ffocysu ar gynyddu a chefnogi datblygiad 
cymunedol, ieithyddol ac economaidd, drwy gynnal amrywiaeth o weithgareddau a 
digwyddiadau. Bu cyfle drwy’r gweithgarwch i 20,000 o bobl gymryd rhan drwy 
gyfrwng y Gymraeg.  

Y Fenter sy’n arwain ar Ŵyl Ganol Dref a gynhelir ar 8 Gorffennaf eleni.  Mae 4,000 
o bobl wedi mynychu yn y blynyddoedd a fu, ac mae tystiolaeth yn dangos fod yr 
ŵyl werth £383,000 yn economaidd i’r ardal. 

Esboniodd Dewi'r gwaith o sefydlu MSG Digidol wrth weithredu cytundebau gyda’r 
Canolfannau Gwaith. Mae’r Fenter wedi rhedeg cytundebau ar draws nifer o 
ardaloedd, megis Rhondda Cynon-Taf a Cheredigion. Mae’r cytundeb yn creu 
incwm blynyddol o £500,000 sy’n cael ei fuddsoddi yn ôl yng ngweithgarwch y 
fenter. 

Sefydlwyd Cynllun Profi yn 2016 gyda’r nod o wella sgiliau byd gwaith pobl ifanc ar 
draws y sir, a’u paratoi ar gyfer byd gwaith. Mae’r Fenter yn cynnal amryw sesiynau 
ac yn paratoi adnoddau er mwyn cynnig cefnogaeth i bobl ifanc. Erbyn hyn, 

 

 



ariennir y cynllun drwy’r Loteri a derbyniwyd arian drwy gynllun Leader i baratoi 
adnoddau digidol pellach. Y cam nesaf bydd gweithio ar draws cadarnleoedd y 
Gymraeg drwy gynllun Arfor, fel rhan o Llwyddo’n Lleol.  

Crëwyd gwefan newydd, sef www.profi.cymru ac mae modd i bobl ifanc gofrestru 
er mwyn creu proffil personol drwy gwis sgiliau rhyngweithiol. Fel rhan o’r 
gefnogaeth, mae’r Fenter hefyd yn cynnig sesiynau mentora i ddisgyblion ac mae 
17,953 o bobl ifanc wedi bod yn rhan o’r rhaglen. Mae 1152 o bobl wedi derbyn 
swydd neu brofiad gwaith yn uniongyrchol drwy gynllun Profi.  

 

Cyflwynodd Alaw Davies y gweithgarwch o ran Menter Cwm Gwendraeth Elli.  

Esboniwyd bod tipyn o’r gwaith craidd yn debyg i waith y Mentrau eraill, felly 
rhoddwyd ffocws ar ardal Llanelli a’r gwaith o sefydlu cynllun gweithredu penodol 
ar gyfer yr ardal. Mae 51% o boblogaeth y sir yn byw yn ardal Llanelli ac fe 
gomisiynwyd Catrin Llwyd i baratoi adroddiad manwl er mwyn rhoi’r gwaith ar y 
trywydd cywir.  

Yn dilyn y gwaith yma, sefydlwyd Fforwm lleol a pharatowyd cynllun gweithredu 
penodol sy’n cael ei arwain gan y Fenter ond gyda mewnbwn yr holl bartneriaid.  

Amlinellodd Alaw nifer o enghreifftiau o brosiectau a phartneriaethau lleol newydd 
gan gynnwys y gwaith gydag Ysgol Bryngwyn a Diwrnodau Hwyl i’r Teulu gyda’r 
Scarlets a’r Egin. Esboniodd Alaw bod y Fenter wedi bod yn rhan o Pride Llanelli am 
y tro cyntaf yn 2022 a bydd llawer mwy o ddarpariaeth Cymraeg yn digwydd 2023, 
gan gynnwys cynnydd ym mha mor weladwy y mae’r Gymraeg. 

Esboniodd AD bod y Fenter hefyd yn rhan o Brosiect ‘Connect 22’ gyda 
Phartneriaeth Llanelli a Chyngor Tref Llanelli, sy’n dathlu hanes a threftadaeth 
ardal Llanelli.   

Mae’r Fenter hefyd wedi dechrau ar waith ‘Prosiect Tŷ Melyn’ i brynu cartref Trefor 
ac Eileen Beasley a’r gobaith yw y bydd Tŷ Melyn yn gartref i’r Fenter yn Llanelli.  

O ran y camau nesaf, mae’r Fenter yn awyddus i barhau i godi proffil, i greu 
platfform digidol ac i ddatblygu gofod penodol yn nhref Llanelli. 

Amlygwyd pwysigrwydd cynnwys y Fenter mewn gweithgareddau a 
buddsoddiadau 

Diolchwyd i’r Mentrau am y cyflwyniadau manwl ac am yr holl weithgarwch yn ein 
cymunedau.  

5. Blaen raglen waith 
 

Awgrymwyd y meysydd canlynol ar gyfer cyfarfod mis Hydref  

• Cyflwyniad gan yr Adran Addysg  
• Adroddiad Blynyddol y Gymraeg 2022-23  
• Dysgu Cymraeg i Oedolion  

 

 

  

 

 

http://www.profi.cymru/


Cytunwyd i gylchredeg Adroddiad Blynyddol y Gymraeg i Aelodau’r Panel ymlaen 
llaw. 

Tim Polisi 

 

6.  Unrhyw fater arall 
 

Nodwyd bod Llywodraeth Cymru yn cynnal trafodaeth Bwrdd Crwn ym Mharc y 
Scarlets ar 6 Gorffennaf, er mwyn trafod y Gymraeg yn y sir.  

Darperir adborth yng nghyfarfod mis Hydref o’r Panel.   

   

 

 

 

Cyng. 
Glynog 
Davies a’r 
Tîm Polisi 

7. Dyddiad y cyfarfod nesaf 

 10fed o Hydref 

 

 

 

 


